
I. УМУМИЙ ҚОИДАЛАР 
 

 1.1. Мазкур Низом билан "Жиззахдонмахсулотлари» акциядорлик жамияти 

(қуйида “Жамият”) Тафтиш комиссиясининг мақоми ва фаолият тартиби, унинг 

аъзоларини сайлаш тартиблари белгиланади.  

 1.2. Мазкур Низом Ўзбекистон Республикаси “Акциядорлик жамиятлари ва 

акциядорлар ҳуқуқларини ҳимоялаш тўғрисида”ги Қонунга ва акциядорлик жамияти 

Уставига мувофиқ тузилган. 

  

2. Тафтиш комиссияси сон таркиби, малака ва чеклов талаблари, ҳуқуқий 

мақоми.  

 

2.1. Жамиятнинг молиявий-ҳўжалик фаолияти устидан назорат олиб бориш 

учун, жамият акциядорлари умумий йиғилиши томонидан бир йил муддатга таркибий 

сон миқдори уч кишидан иборат тафтиш комиссияси тузилади ва унинг аъзолари 

сайланади. 

2.2. Тафтиш комиссиясининг, Ўзбекистон Республикаси “Акциядорлик 

жамиятлари ва акциядорлар ҳуқуқларини ҳимоялаш тўғрисида”ги Қонун билан 

белгиланмаган масалалар бўйича ваколатлари, Жамият Устави асосида белгиланади. 

Тафтиш комиссиясининг фаолият тартиби, акциядорлар умумий йиғилиши 

томонидан тасдиқланадиган мазкур Низом билан тартибга солинади. 

2.3. Жамият  тафтиш комиссияси аъзоларига сайланадиган номзодлар иқтисод, 

бухгалтерия, молия ва юрист мутахассилигига хамда шу сохаларда камида уч йил 

стажга эга бўлиши керак. 

2.4. Айни бир шахс айни бир жамиятнинг тафтиш комиссияси таркибига кетма-

кет уч мартадан ортиқ сайланиши мумкин эмас. 

2.5. Жамият тафтиш комиссиясининг аъзолари бир вақтнинг ўзида жамият 

кузатув кенгашининг аъзоси бўлиши, шунингдек айни шу жамиятда меҳнат 

шартномаси (контракт) бўйича ишлаши мумкин эмас. 

2.6.  Тафтиш комиссиясига номзодларга акциядорлар умумий йиғилишида овоз 

бериш жамият кузатув кенгашига овоз бериш тартибида кумулятив усулда берилади. 

 2.7. Тафтиш комиссиясининг ѐзма талабига кўра, жамиятнинг ижроия органи 

молиявий-хўжалик фаолиятга тегишли барча ҳужжатларни тақдим этишлари шарт. 

2.8. Ўзбекистон Республикаси “Акциядорлик жамиятлари ва акциядорлар 

ҳуқуқларини ҳимоялаш тўғрисида”ги Қонунининг 65-моддасига мувофиқ, тафтиш 

комиссияси навбатдан ташқари акциядорлар умумий йиғилишини чақиришни талаб 

этишга ҳақли. 

 

3. Тафтиш комиссияси томонидан жамият молия-хўжалик фаолиятини 

текшириш.  

 

 3.1. Жамиятнинг молия-хўжалик фаолиятини текшириш тафтиш 

комиссиясининг, акциядорлар умумий йиғилишининг, жамият кузатув кенгашининг 

ташаббусига кўра ѐки жамият овоз берувчи акцияларининг камида беш фоизига 

эгалик қилувчи акциядорнинг (акциядорларнинг) талабига кўра жамият кузатув 

кенгашини олдиндан хабардор қилиш йўли билан бир йиллик ѐки бошқа давр ичидаги 

фаолият якунлари бўйича амалга оширилади. 

3.2. Жамиятнинг молия-хўжалик фаолиятини текшириш якунларига кўра 

жамиятнинг тафтиш комиссияси хулоса тузади, бу хулосада: 

-жамиятнинг ҳисоботларида ва бошқа молиявий ҳужжатларида кўрсатилган 

маълумотларнинг ишончлилигига доир баҳо; 

-бухгалтерия ҳисобини юритиш ва молиявий ҳисоботни тақдим этиш тартиби 

бузилганлиги, -шунингдек молия-хўжалик фаолияти амалга оширилаѐтганда 

қонун ҳужжатлари бузилганлиги фактлари тўғрисидаги ахборот кўрсатилиши 

шарт. 

 3.3. Тафтиш комиссияси  жамиятда аффилланган шахслар билан тузилган 

битимлар ѐки йирик битимлар мавжудлиги, шунингдек қонун ҳужжатларининг ва 

жамият ички ҳужжатларининг бундай битимларни тузишга доир талабларига риоя 

қилиниши тўғрисидаги хулосани ҳар чоракда жамият кузатув кенгашининг 

мажлисига олиб чиқади. Жамиятнинг молия-хўжалик фаолиятини текшириш 

якунларига кўра жамиятнинг тафтиш комиссияси  томонидан тузилган хулоса 

акциядорларнинг йиллик умумий йиғилишида эшитилади. 

 

 

4. Тафтиш комиссияси фаолиятини ташкиллаштириш ва олиб бориш.  

 

 4.1. Тафтиш комиссияси кундалик иш фаолиятини ташкиллаштириш  

учун тафтиш комиссияси аъзолари томонидан сайлаб олинган комиссия раисига 

юклатилади. 

 4.2. Тафтиш комиссия раиси тафтиш комиссияси томонидан мазкур 

Низомда белгиланган тартибда текширишнинг ўтказилишини ташкиллаштиради, 

жумладан текшириш ўтказиш хақидаги жамият кузатув кенгаши ва акциядорлар 

томонидан берилган талабни қабул қилиб олади, тафтиш комиссияси аъзоларининг 

текшириш жойига келишлари учун чақиради, текшириш ўтказиш хақида ѐзма 

талабни ижро органига тақдим қилади, текшириш ўтказилиши хақида кузатув 

кенгашини ѐзма хабардор қилади, текшириш якуни натижалари хақида хулосанинг 

расмийлаштирилишини ва барча аъзолар томонидан имзоланиб, ижро органи ва 

кузатув кенгаши ҳамда акциядорлар умумий йиғилишига тақдим қилинишини 

таъминлайди. 
 

 

 

Мазкур Низом акциядорлар умумий йиғилиши томонидан тасдиқлангандан сўнг, 

бир нусхада барча варақлари ип билан тикилиб, умумий йиғилиш раиси ва йиғилиш 

котиби томонидан имзоланади ва корхона юмолоқ мухри билан тасдиқланади. 

